
ТЛУМАЧАЛЬНАЯ ЗАПІСКА 
 

Праграма вучэбнай дысцыпліны «Этналогія і этнаграфія 
Беларусі» прызначана для студэнтаў спецыяльнасці «музейная 
справа і ахова гісторыка-культурнай спадчыны». Вучэбная 
дысцыпліна «Этналогія і этнаграфія Беларусі» непасрэдна 
звязана з шэрагам агульнагістарычных вучэбных дысцыплін: 
«Сусветная гісторыя», «Гісторыя Беларусі», «Гісторыя матэ-
рыяльнай культуры», а таксама з такімі вучэбнымі дысцып-
лінамі, як «Філасофія», «Тэорыя і гісторыя культуры», «Гісто-
рыя мастацтва» і інш. 

Прадметам вучэбнай дысцыпліны «Этналогія і этнаграфія 
Беларусі» з’яўляюцца пытанні, звязаныя з тэарэтычнымі асно-
вамі этналогіі, этнагенезу, матэрыяльнай і духоўнай трады-
цыйнай культуры, методыкі правядзення этналагічных дасле-
даванняў. 

Мэтай выкладання вучэбнай дысцыпліны з’яўляецца выву-
чэнне студэнтамі этнічных працэсаў; фарміраванне фунда-
менту этналагічных ведаў на падставе вывучэння дасягненняў 
сусветнай і айчыннай этналагічнай думкі. 

Мэтавая накіраванасць вучэбнай дысцыпліны «Этналогія і 
этнаграфія Беларусі» прадугледжвае вырашэнне шэрагу задач: 

– разгледзець асноўныя тэарэтычныя кірункі этналагічнай 
навукі; 

– прасачыць на канкрэтным гістарычным і сучасным матэ-
рыяле станаўленне і развіццё этналогіі ў Беларусі, краінах 
Еўропы і ЗША; 

– выявіць асаблівасці этнагенезу як беларускага этнасу, так і 
этнасаў іншых краін і кантынентаў; 

– вызначыць залежнасць развіцця этнасу ад культурных, 
палітычных, эканамічных і іншых прычын. 

У выніку вывучэння вучэбнай дысцыпліны студэнты павін-
ны ведаць: 

– асноўныя тэарэтыка-метадалагічныя праблемы, катэгорыі 
этналогіі і сутнасць асноўных этналагічных вучэнняў; 

– навуковыя падыходы да аналізу этнічных з’яў, метады 
этналагічных даследаванняў; 

– спецыфіку фарміравання і функцыянавання этнічнай карты 
Рэспублікі Беларусь; 

– спецыфіку этнічных працэсаў, тэндэнцыі развіцця сучас-
нага свету. 

Студэнты павінны ўмець: 
– аналізаваць канкрэтныя этнічныя працэсы ў сучасным све-

це і Рэспубліцы Беларусь; 
– ацэньваць перспектывы развіцця сучасных этнічных пра-

цэсаў, прапаноўваць шляхі вырашэння ўзнікаючых праблем; 
– ужываць на практыцы разнастайныя метады этнагра-

фічных даследаванняў. 
Cтудэнты павінны валодаць: 
– навыкамі этналагічнага аналізу і крытычнага ўспрымання 

атрыманай інфармацыі; 
– тэхналогіямі набыцця, выкарыстання і абнаўлення сацыя-

гуманітарных ведаў; 
– навыкамі рэфлексіі, самаацэнкі, самакантролю; 
– навыкамі крытычнага аналізу этнаграфічнай і этналагічнай 

інфармацыі. 
Праграма вучэбнай дысцыпліны «Этналогія і этнаграфія 

Беларусі» распрацавана з улікам пастаўленых задач і ўзгоднена 
з праграмамі іншых вучэбных дысцыплін, якія выкладаюцца на 
кафедры гісторыі Беларусі і музеязнаўства («Ахова гісторыка-
культурнай спадчыны», «Музеі Беларусі», «Крыніцазнаўства»  
і інш.). 

Да эфектыўных педагагічных методык і тэхналогій, якія 
мэтазгодна выкарыстоўваць пры выкладанні дысцыпліны, 
адносяцца: 

– гісторыка-тэматычны падыход; 
– тэхналогіі вучэбна-даследчай дзейнасці; 
– камунікатыўныя тэхналогіі; 
– метад аналізу канкрэтных сітуацый. 
Для кіравання вучэбным працэсам і арганізацыі кантрольна-

ацэначнай дзейнасці выкладчыкам рэкамендуецца выкарыстоў-
ваць рэйтынгавыя, крэдытна-модульныя сістэмы ацэнкі вучэб-
най і даследчай дзейнасці студэнтаў, разнастайныя варыянты 
самастойнай работы пад кіраўніцтвам выкладчыка, вучэбна-
метадычныя комплексы. Для правядзення семінарскіх заняткаў 
варта выкарыстоўваць методыкі актыўнага навучання, метад 
малых груп, дыскусійныя формы. 

На вывучэнне дысцыпліны вучэбным планам прадугледжана 
206 гадзін, з іх – 88 аўдыторных (лекцыі – 54 гадзіны, 
семінары – 34 гадзіны). 

Рэкамендаваная форма кантролю ведаў – экзамен. 

ПРЫКЛАДНЫ ТЭМАТЫЧНЫ ПЛАН 
 

Раздзелы і тэмы 
Колькасць 

аўдыторных гадзін 
усяго лекцыі семін. 

Уводзіны 2 2  
Раздзел I. Класіфікацыя этнічных супольнасцей свету 

Тэма 1. Крыніцы і метады этналогіі 2 2  
Тэма 2. Аб’ект, прадмет этналагічных да-
следаванняў 

2 2  

Тэма 3. Класіфікацыя культур у этналогіі 4 2 2 
Раздзел II. Гісторыя этналогіі 

Тэма 4. Этнаграфiчныя веды на Стара-
жытным Усходзе i ў антычным свеце 

2 2  

Тэма 5. Этнаграфiчныя веды ў сярэдневя-
ковай Еўропе 

2 2  

Тэма 6. Этнаграфiчныя веды ў Еўропе 
XVI – першай палове XIX ст. 

2 2  

Раздзел III. Этнічныя супольнасці свету 
Тэма 7. Этнiчныя супольнасцi Аўстралii i 
Акіяніі 

4 2 2 

Тэма 8. Этнічныя супольнасці Амерыкі 6 2 4 
Тэма 9. Этнічныя супольнасці Афрыкі 4 2 2 
Тэма 10. Этнічныя супольнасці Азіі 6 2 4 
Тэма 11. Этнічныя супольнасці Еўропы 6 2 4 

Раздзел IV. Гісторыя этнаграфічнага 
вывучэння Беларусі 

Тэма 12. Асноўныя этапы этнічнай гісторыі 4 2 2 
Тэма 13. Антычныя і візантыйскія аўтары 
аб старажытным насельніцтве Беларусі 

2 2  

Тэма 14. Этнаграфічнае даследаванне 
Беларусі ў канцы XVIII – першай палове 
XIX ст. 

2 2  

Тэма 15. Этнаграфічнае вывучэнне Бела-
русі ў другой палове XIX – пачатку XX ст. 

2  2 

Тэма 16. Этнаграфія Беларусі ў міжваен-
ны перыяд 

2  2 

Тэма 17. Этнаграфія Беларусі ў другой 
палове XX – пачатку XXI ст. 

2 2  

Раздзел V. Традыцыйная культура беларусаў 
Тэма 18. Традыцыйныя заняткі беларусаў 2  2 
Тэма 19. Традыцыйны грамадскі лад 
жыцця 

2 2  

Тэма 20. Гістарычныя тыпы паселішчаў 2 2  
Тэма 21. Традыцыйнае беларускае жыллё 4 2 2 
Тэма 22. Жыллё ў звычаях і абрадах 
беларусаў 

2 2  

Тэма 23. Беларускі народны касцюм 4 2 2 
Тэма 24. Сям’я і сямейныя традыцыі 2 2  
Тэма 25. Традыйныя промыслы і 
рамёствы 

2 2  

Тэма 26. Транспартныя сродкі беларусаў 2 2  
Тэма 27. Традыцыйная культура харчавання 4 2 2 
Тэма 28. Гісторыка-этнаграфічныя рэгіё-
ны Беларусі 

2  2 

Тэма 29. Традыцыйная духоўная культура 
беларусаў 

2 2  

Тэма 30. Этнічныя групы і міжэтнічныя 
адносіны ў Беларусі  

2 2  

Разам... 88 54 34 

ЗМЕСТ ВУЧЭБНАГА МАТЭРЫЯЛУ 
 

Уводзіны 
Месца курса ў сістэме гуманітарнай адукацыі як базавай 

дысцыпліны па спецыяльнасці «музейная справа і ахова гісто-
рыка-культурнай спадчыны». Месца курса ў сістэме гістарыч-
ных дысцыплін. Сувязь курса «Этналогія і этнаграфія Белару-
сі» з іншымі вучэбнымі дысцыплінамі. 

Мэта і задачы курса. Прадмет курса. Структура курса. Фор-
мы кантролю. 

 
 

Раздзел I. Класіфікацыя этнічных супольнасцей свету 
 

Тэма 1. Крыніцы і метады этналогіі 
Крынiцы i метады этналагiчных даследаванняў. Палявыя 

этнаграфiчныя матэрыялы. Пiсьмовыя крынiцы. Архiўныя i 
музейныя калекцыi. Дадзеныя сумежных навук: антрапалогii, 
археалогii, лiнгвiстыкi, фалькларыстыкi i г. д. Метады збору i 
апрацоўкi этнаграфiчнай iнфармацыi.  

 
Тэма 2. Аб’ект, прадмет этналагічных даследаванняў 

Этнiчная тэрыторыя. Культура народаў як галоўны прадмет 
этналогii. Этналагiчны падыход да культуры. Этнас i мова. 
Этнiчная свядомасць. Этнiчныя стэрэатыпы паводзін. Этнонi-
мы. Гiстарычныя формы этнiчных супольнасцей. Этнас у тра-
дыцыйным i iндустрыяльным грамадствах. Праблема этнічных 
груп i міжэтнiчных адносiн. Этнiчныя працэсы.  

 
Тэма 3. Класіфікацыя культур у этналогіі 

Класiфiкацыя культур у этналогii. Паняцце класiфiкацыi. 
Прынцыпы класiфiкацыi. Класiфiкацыя этнiчных супольнасцей 
паводле тэрыторыi пражывання. Паняцце гiсторыка-культур-
ных этнаграфiчных абласцей. Вялiкiя, сярэднiя, малыя гiсто-
рыка-культурныя этнаграфiчныя вобласцi. 

Класiфiкацыя паводле падабенства фiзiчнага аблiчча. Паняц-
це антрапалагiчнага тыпу. Вялiкiя i малыя расы. Падзел рас на 
мясцовыя антрапалагiчныя тыпы. Прычыны ўтварэння антра-
палагiчных тыпаў. Роля экалагiчнага асяроддзя, iзаляцыi, 
змешвання. Узнiкненне вялiкiх рас (еўрапеоiднай, негроiднай, 

аўстралоiднай, мангалоiднай, амерыканскай). Змешаныя раса-
выя тыпы. Значэнне антрапалагiчнай класiфiкацыi. 

Класiфiкацыя этнiчных супольнасцей паводле роднасцi моў. 
Паняцце моўнай роднасцi. Iерархiя лiнгвiстычных суполь-
насцей. Сусветныя лiнгвiстычныя сем’i. Лiнгвiстычныя групы. 
Значэнне лiнгвiстычнай класiфiкацыi. 

Класiфiкацыя этнiчных супольнасцей паводле падабенства 
гаспадаркi i матэрыяльнай культуры. Паняцце гаспадарча-
культурнага тыпу. Iерархiя гаспадарча-культурных тыпаў. Зна-
чэнне гаспадарча-культурнай класiфiкацыi. 

 
 

Раздзел II. Гісторыя этналогіі 
 

Тэма 4. Этнаграфiчныя веды на  
Старажытным Усходзе i ў антычным свеце 

Этнаграфiчныя веды ў Старажытным Егiпце, Месапатамii i 
Iране. Этналагiчныя канцэпцыi ў Бiблii. Канцэпцыя залатога 
веку Гесiода. «Усход» i «Захад» Герадота, герадотавы «неўры». 
Iдэя антрапасацыягенезу ў Дэмакрыта. «Геаграфiчны дэтэрмi-
нiзм» Гiпакрата. Этналагiчныя погляды Тацыта. Iдэi прагрэсу 
грамадства ў Лукрэцыя Кара. 

 
Тэма 5. Этнаграфiчныя веды ў сярэдневяковай Еўропе 

Этнаграфiчныя звесткi ў Iардана, Пракопiя Кесарыйскага, 
Канстанцiна Парфiрагенета. Прагматычнае разуменне этнагра-
фii ў Канстанцiна Парфiрагенета. «Кнiга Марка Пола» i яе 
ўплыў на еўрапейскую навуковую думку. 

 
Тэма 6. Этнаграфiчныя веды  

ў Еўропе XVI – першай палове XIX ст. 
Вялiкiя геаграфiчныя адкрыццi i iх этналагiчнае асэнсаванне. 

Канцэпцыя «шчаслiвага дзiкуна» П. Марцiра. Iдэi гiстарычнага 
прагрэсу Дж. Вiко, Ж. Кандарсэ, А. Фергюсана. Французскiя 
асветнiкi: Д. Дзiдро, Ф. Вальтэр, Ж.-Ж. Русо. Этналагiчныя 
канцэпцыi I. Г. Гердэра: iдэя натуральнага паходжання моў i 
этнасаў, крытыка еўропацэнтрызму. Фiласофiя нацыi І. Фiхтэ. 
Вучэнне аб мовах В. фон Гумбальда. Асноўныя iдэi «мiфала-
гiчнай школы». Я. i В. Грым, М. Мюлер, А. Кун. 

Эвалюцыянiзм. Асноўныя пастулаты эвалюцыянiзму 
Дж. Мак-Ленана. Канцэпцыя паходжання рэлiгii Д. Лебака. 
Канцэпцыя прагрэсу Э. Тэйлара. Анiмiстычная канцэпцыя 
паходжання рэлiгii Л. Г. Моргана. Познi эвалюцыянiзм: Э. Хан, 
Д. Фрэзер i iнш. 

Дыфузiянiзм. Сутнасць канцэпцыi. Вытокi: Ф. Ратцэль. 
Культурная мiфалогiя Л. Фрабенiуса. «Культурнае кола» 
Ф. Грэбнера. Тэорыя «прамонатэiзму» В. Шмiдта. «Гiпердыфу-
зiянiзм» Г. Элiота-Смiта i У. Пэры. Сучасны дыфузiянiзм: iдэi i 
эксперыменты Т. Хеердала. 

Французская сацыялагiчная школа: Э. Дзюркгейм, М. Мос, 
Л. Левi-Бруль. 

Функцыяналiзм i структуралiзм: Б. Малiноўскi, А. Радклiф-
Браўн. Прынцып «бiнарных апазiцый». Вывучэнне сiстэм 
сваяцтва. Метад К. Левi-Строса. 

Этнапсiхiчны кiрунак: М. Лацарус, К. Лебон, В. Вунд. Этна-
графiчныя сюжэты З. Фрэйда. Канцэпцыя «культурнага рэля-
тывiзму» Ф. Боаса. «Культурныя патэрны» Р. Бенедыкт. Этна-
графiя дзяцiнства ў працах М. Мiд. 

Марксiзм у этнаграфii. Этнаграфiчныя сюжэты ў К. Маркса 
i Ф. Энгельса. Теорыя этнасу i этнiчных працэсаў у працах 
Ю. У. Брамлея. «Iнфармацыйнае» разуменне этнасу ў С. А. Ару-
цюнава. Тэарэтычная сiстэма Л. М. Гумiлёва. Канцэпцыя 
этнасферы i пасiянарнасцi. 

 
 

Раздзел III. Этнічныя супольнасці свету 
 

Тэма 7. Этнічныя супольнасці Аўстраліі і Акіяніі 
Абарыгены Аўстраліі, іх паходжанне, антрапалагічны тып, 

мова. Матэрыяльная культура. Сацыяльная арганізацыя: племя, 
фратрыя, род, сям’я. Герантакратыя. Сістэма выхавання. Асаб-
лівасці духоўнай культуры абарыгенаў Аўстраліі. Тасманій-
ская праблема. 

Этнічныя супольнасці Меланезіі. Этнічны склад насельніц-
тва. Антрапалагічны тып. Асаблівасці сацыяльнай арганізацыі. 
Таемныя мужчынскія саюзы. Рэлігійныя вераванні. Уяўленні 
аб «мана». Этнасы папуа. Антрапалагічны тып. Феномен «біг-
мэнства». Татэмізм і культ продкаў. 

Этнічныя супольнасці Палінезіі. Этнічны склад. Антрапала-
гічны тып. Моўная сітуацыя. Сацыяльная арганізацыя. Дзяр-
жаўныя ўтварэнні. Культ правадыроў. Табу. 

Этнiчныя супольнасцi Мiкранезii. Антрапалагiчны тып. 
Асаблiвасцi гаспадаркi i матэрыяльнай культуры. Сацыяльная 
арганiзацыя. Характар сям’i. Жаночыя саюзы. Духоўная куль-
тура. Пачатковая пiсьменнасць. Своеасаблiвасць рэлiгii. Эле-
менты шаманiзму. Фармiраванне англа-аўстралiйцаў i англа-
новазеландцаў.  

 
Тэма 8. Этнічныя супольнасці Амерыкі 

Праблема першапачатковага засялення Амерыкi. Моўная i 
антрапалагiчная сiтуацыя да Вялiкiх геаграфiчных адкрыццяў. 
Гаспадарча-культурныя тыпы Паўночнай Амерыкi. Арктычныя 
паляўнiчыя i рыбаловы. Эскiмосы i алеуты. Гаспадарчая дзей-
насць i матэрыяльная культура. Рэлiгiя i прамысловыя культы. 
Збiральнiкi Калiфорнii. Спецыфiка матэрыяльнай культуры. 
Рэлiгiйныя ўяўленнi. 

Паляўнiчыя прэрый. Матэрыяльная культура. Племянная 
арганiзацыя. Фармiраванне ваеннай дэмакратыi. Аседлыя ры-
баловы паўночна-заходняга ўзбярэжжа. Спецыфiка прыродных 
умоў i iх уплыў на матэрыяльную культуру i сацыяльную 
арганiзацыю. Патрыярхальнае рабства. 

Ручныя земляробы Паўночнай Амерыкi. Спецыфiка пола-
ўзроставага падзелу працы i яе ўплыў на сацыяльную арга-
нiзацыю. Авачыра iракезаў. Iндзейцы «пуэбла». Родава-пле-
мянная сiстэма. Спецыфiка рэлiгiйнага жыцця. 

Гаспадарча-культурныя тыпы Паўднёвай Амерыкi. Земля-
робства. Марскiя рыбаловы i збiральнiкi. Асаблiвасцi антрапа-
лагiчнага тыпу. Сацыяльная арганiзацыя. Паселiшча i жыллё. 
Ваяўнiчы характар культуры. Асаблiвасцi антрапалагiчнага 
тыпу. 

Цывiлiзацыi Цэнтральнай i Паўднёвай Амерыкi. Цывiлi-
зацыя мая. Гарады-дзяржавы. Сацыяльная структура. Рэлiгiйны 
культ. Дзяржава ацтэкаў. Асаблiвасцi сацыяльнай структуры. 
Рэлiгiйны культ i яго ўплыў на характар усёй цывiлiзацыi. Iм-
перыя iнкаў. Асаблiвасцi гаспадарчай базы iнкскай цывiлi-
зацыi. Сацыяльна-каставы строй. Сiстэма трансляцыi iнфарма-
цыi. Кiпу. Выявы ў пустынi Наска. Фармiраванне сучаснага 
насельнiцтва Амерыкi. 

Тэма 9. Этнічныя супольнасці Афрыкі 
Антрапалагiчны склад насельнiцтва. Еўрапеоiды. Негроiды. 

Негрыльскi, эфiопскi i бушменскi расавыя тыпы. Лiнгвiс-
тычная сiтуацыя. Гiстарычна-культурныя рэгiёны. Этнiчная 
гiсторыя: кароткi агляд. Гаспадарча-культурныя тыпы трапiч-
най i Паўднёвай Афрыкi. 

Паляўнiчыя i збiральнiкi. Негрылi. Паселiшча i жыллё. Гра-
мадскiя адносiны. Рэлiгiя: прамысловыя культы. Бушмены. 
Сацыяльная арганiзацыя. Рэлiгiйныя культы. Мастацкая 
культура. 

Жывёлаводы. Фульбэ, туарэгi, масаi, гатэнтоты. Агульная 
характарыстыка афрыканскай жывёлагадоўлi. Матэрыяльная 
культура. Каставы строй. Становiшча жанчыны. Духоўная 
культура.  

Ручныя земляробы трапiчных лясоў i саван. Тэхналогiя куль-
туры земляробства. Сезонны характар земляробства. Рамёствы. 
Ткацтва. Паселiшча i жыллё. Адзенне. Сацыяльная структура. 
Таемныя мужчынскiя i жаночыя саюзы. Рэлiгiйныя ўяўленнi. 
Культ продкаў. Фетышызм.  

Этнасы Паўночнай i Паўночна-Усходняй Афрыкi. Асаблi-
васцi земляробства ў далiне Нiла. Садаводства ў краiнах Маг-
рыба. Рамёствы. Рэлiгiйная сiтуацыя. Рэшткi даiсламскiх 
культаў. Хрысцiяне-копты. Спецыфiка традыцыйнай культуры 
народаў Паўночна-Усходняй Афрыкi. 

 
Тэма 10. Этнічныя супольнасці Азіі 

Этнасы Заходняй Азii. Этнiчны склад насельнiцтва. Лiнгвiс-
тычная i антрапалагiчная сiтуацыя. Традыцыйная матэрыяль-
ная культура. Паселiшча. Жыллё. Iслам i яго ўплыў. Спецыфiка 
сацыяльнага жыцця i духоўнай культуры яўрэяў. Iнстытут 
равiната. Традыцыйныя абрады i святы яўрэяў. 

Этнiчныя супольнасцi Паўднёвага Каўказа. Антрапалагiчная 
i лiнгвiстычная характарыстыка. Рэлiгiя. Матэрыяльная культу-
ра. Паселiшчы i жыллё. Патрыярхальны характар сямейных 
адносiн. 

Этнiчныя супольнасцi Сярэдняй Азii. Этнiчны склад насель-
нiцтва. Лiнгвiстычная i антрапалагiчная сiтуацыя. Традыцый-
ныя формы гаспадарчых заняткаў. Феномен махаля. 

Этнiчныя супольнасцi Паўднёвай Азii. Этнiчная гiсторыя. 
Этнiчная, антрапалагiчная i лiнгвiстычная сiтуацыя. Гаспадар-

ча-культурныя тыпы: паляўнiчыя i збiральнiкi, ручныя зем-
ляробы, жывёлаводы. Паходжанне iндуiзму. Брахманiзм i 
каставы лад грамадства. Асноўныя прынцыпы джайнiзму i 
будызму. 

Народы Паўднёва-Усходняй Азii. Этнiчная, антрапалагiчная 
i лiнгвiстычная сiтуацыя. Гаспадарча-культурныя тыпы. Паляў-
нiчыя i збiральнiкi (кубу, семангi). Ручныя земляробы (сеноi, 
даякi i г. д.). Рамёствы. Паселiшча i жыллё. Традыцыйныя 
святы. 

Этнiчныя супольнасцi Усходняй Азii. Этнiчная, антрапа-
лагiчная i лiнгвiстычная сiтуацыя. Кiтайская мова i феномен 
iераглiфiчнай пiсьменнасцi, яго роля ў развiццi культуры 
народаў рэгiёна. Этнiчная гiсторыя. 

Гаспадарча-культурныя тыпы. Айны – аседлыя рыбаловы i 
збiральнiкi. Айнскi антрапалагiчны тып. Спецыфiка гаспадаркi 
i матэрыяльнай культуры. Жывёлаводы Цэнтральнай Азii. 
Паселiшча, жыллё. Харчаванне. Адзенне. Духоўная культура 
манголаў. Кiтайцы, карэйцы, японцы. Рамёствы. Паселiшчы i 
жыллё. Спецыфiка рэлiгiйных уяўленняў кiтайцаў. Асноўныя 
прынцыпы даасiзму. Астралогiя i геамантыя. Канфуцыянства. 
Сямейна-родавыя культы. Спецыфiка духоўнай культуры 
японцаў. Дзэн-будызм i яго ўплыў на фармiраванне японскага 
светапогляду i эстэтычных прынцыпаў. 

Этнiчныя супольнасцi Сiбiры. Лiнгвiстычная i антрапалагiч-
ная сiтуацыя. Традыцыйныя гаспадарча-культурныя тыпы. 
Жывёлаводы i земляробы Заходняй Сiбiры, Алтаю i Пры-
байкалля. Аседлыя рыбаловы. Паляўнiчыя-аленяводы лясной 
зоны. Аленяводы тундры. Арктычныя паляўнiчыя. Шаманiзм. 
Сямейна-родавыя культы. Прамысловыя культы. Змены ў 
жыццi народаў Сiбiры ў сувязi з яе каланiзацыяй. 

 
Тэма 11. Этнічныя супольнасці Еўропы 

Класiфiкацыя этнiчных супольнасцей Еўропы: антрапалагiч-
ная, лiнгвiстычная, гаспадарча-культурная. Гiсторыка-культур-
ныя вобласцi. 

Этнiчныя супольнасцi Заходняй Еўропы. Этнiчная гiсторыя i 
сучасная этнапалiтычная сiтуацыя ў буйнейшых краiнах 
Заходняй Еўропы. Этнiчныя праблемы Iталii, Iспанii, Францыi, 
Вялiкабрытанii, Бельгii, Славакii, Румынii, югаслаўскi крызiс. 
Раманскiя народы Заходняй Еўропы. Традыцыйная матэрыяль-

ная i духоўная культура. Германскiя народы. Гiстарычны лёс 
кельтаў. Фальклор i музычнае мастацтва. Сучаснае кельцкае 
адраджэнне. 

Этнічныя супольнасці заходніх і паўднёвых славян. Гаспа-
дарка, плужнае земляробства. Агародніцтва, садаводства. Жы-
вёлагадоўля. Пчалярства. Рыбалоўства. Развіццё прамысло-
васці. Урбанізацыя. Тыпы сельскіх пасяленняў. Тыпы жылля. 
Традыцыйны касцюм. Грамадскія і сямейныя традыцыі. «За-
друга» паўднёвых славян. Малая сям’я. 

Этнiчныя супольнасцi Усходняй Еўропы. Народы Прыбал-
тыкi. Эстонцы. Сету. Традыцыйныя заняткi. Тэхналогiя земля-
робства i культуры. Рыбалоўства. Паселiшча i жыллё. Адзенне. 
Ежа. Традыцыйныя святы. Латышы. Гiсторыка-этнаграфiчныя 
вобласцi. Традыцыйная матэрыяльная культура. Летувiсы. 
Этнiчная гiсторыя. Гiсторыка-этнаграфiчны падзел. Жэмайцiя i 
Аўкшайцiя. Традыцыйная матэрыяльная культура. Падабен-
ства матэрыяльнай i духоўнай культуры літоўцаў i беларусаў.  

Этнiчныя супольнасцi Беларусi. Месца ў сiстэме лiнгвiс-
тычнай i антрапалагiчнай класiфiкацыі. Этнiчныя меншасцi. 
Рускiя. Палякi. Украiнцы. Яўрэi. Татары. Іншыя этнічныя гру-
пы. Паходжанне i асаблiвасцi культуры. Традыцыi мiжэт-
нiчных адносiн у Беларусi. 

Этнiчныя супольнасцi Украiны i Малдовы. Украiнцы. Праб-
лема паходжання, антрапалагiчны тып, дыялектныя адроз-
неннi. Гiсторыка-этнаграфiчныя рэгiёны. Традыцыйныя занят-
кi. Земляробства: тэхналогiя i асноўныя культуры. Рамёствы. 
Паселiшча i жыллё. Адзенне. Спецыфiка ўкраiнскага харча-
вання. Традыцыйная духоўная культура. Крымскiя татары. 
Праблема паходжання i гiстарычны лёс. Традыцыйная куль-
тура. Малдаване. Паходжанне. Спецыфiка гаспадаркi. Пасе-
лiшча i жыллё. Гагаузы. 

Этнiчныя супольнасцi Поўначы Усходняй Еўропы. Этнiчны, 
антрапалагiчны i лiнгвiстычны склад. Саамы. Спецыфiка тра-
дыцыйнай культуры. Карэлы. Паходжанне. Этнаграфiчныя 
групы. Традыцыйныя заняткi. Земляробства. Паселiшча, жыл-
лё, адзенне. Комi-зыране i Комi-пермякi. Спецыфiка гаспадар-
чай дзейнасцi. Традыцыйныя рэлiгiйныя вераваннi. 

Этнiчныя супольнасцi Еўрапейскай Расii. Рускiя. Дыялектны 
i гiсторыка-этнаграфiчны падзел. Казакi, паморы, аднадворцы, 
мешэра, палехi, саяны i г. д. Стараверы. Традыцыйныя заняткi. 

Спецыфiка земляробства i жывёлагадоўлi. Рамёствы. Паселiш-
чы i жыллё. Адзенне. Ежа. Сацыяльныя адносiны. Калым. 
Рэшткi язычаскіх вераванняў. 

 
 

Раздзел IV. Гісторыя этнаграфічнага вывучэння Беларусі 
 

Тэма 12. Асноўныя этапы этнічнай гісторыі 
Перыядызацыя этнічнай гісторыі Беларусі. Засяленне тэры-

торыі Беларусі. Гаспадарчыя заняткі насельніцтва Беларусі ў 
эпоху каменнага веку. Рассяленне індаеўрапейцаў. Змены  
ў гаспадарцы і матэрыяльнай культуры насельніцтва Беларусі ў 
бронзавым і раннім жалезным веку. Масавае рассяленне славян 
на тэрыторыі Беларусі. Дрыгавічы, радзімічы, крывічы. Этніч-
ныя працэсы ў Беларусі ў ХІV–ХVІІІ стст. Этнакультурныя 
працэсы ў Беларусі ў ХІХ ст. Этнакультурнае развіццё бела-
русаў у ХХ – пачатку ХХІ ст. 

 
Тэма 13. Антычныя і візантыйскія аўтары аб старажытным 

насельніцтве Беларусі 
Этнаграфічныя звесткі ў летапісных крыніцах («Аповесць 

мінулых гадоў», «Хроніка Быхаўца», «Баркулабаўскі летапіс»  
і г. д.). Працы М. Стрыйкоўскага, C. Герберштэйна, А. Гвань-
іні, Я. Ласіцкага, С. Рысiнскага, М. Ліцвіна як гісторыка-
этнаграфічныя крыніцы. 

 
Тэма 14. Этнаграфічнае даследаванне Беларусі 

ў канцы XVIII – першай палове XIX ст. 
Экспедыцыі І. І. Ляпёхіна і У. М. Севергіна. Праца А. Меера. 

З. Даленга-Хадакоўскі. Фальклорныя зборнікі Я. Чачота. Этна-
графічныя звесткі ў творах У. Сыракомлі і П. М. Шпілеўскага. 
Праграма для збору этнаграфічных звестак Рускага геаграфіч-
нага таварыства. Публікацыі А. Кіркора і М. Анімеле ў «Этна-
графічным зборніку». 

 
Тэма 15. Этнаграфічнае вывучэнне Беларусі 

ў другой палове XIX – пачатку XX ст. 
Фальклорныя зборнікі І. Насовіча. Працы П. А. Бяссонава, 

М. А. Дзмітрыева, Ю. Ф. Крачкоўскага. Этнаграфічная прагра-
ма П. В. Шэйна. Дзейнасць М. Я. Нікіфароўскага, А. Я. Багда-

новіча. Навуковая дзейнасць Е. Р. Раманава. Этнаграфічныя 
зборнікі У. М. Дабравольскага. Навуковыя працы М. В. Доў-
нар-Запольскага. Беларускі фальклор у зборніках М. А. Феда-
роўскага. Пашырэнне тэматыкі этнаграфічных даследаванняў. 
А. К. Сержпутоўскі і І. А. Сербаў. «Беларусы» Я. Ф. Карскага. 

 
Тэма 16. Этнаграфія Беларусі ў міжваенны перыяд 

Стварэнне навуковых этнаграфічных устаноў у БССР. 
Краязнаўчы рух і збор этнаграфічных звестак. «Курс бела-
русазнаўства». Працы І. А. Сербава, А. К. Сержпутоўскага, 
А. А. Шлюбскага, В. Ю. Ластоўскага, Я. Ю. Лёсіка, Н. Лебе-
дзевай, М. М. Нікольскага. Этнаграфічнае вывучэнне Заходняй 
Беларусі. Беларускі музей у Вільні. 

 
Тэма 17. Этнаграфія Беларусі  

ў другой палове XX – пачатку XXI ст. 
Стварэнне Інстытута мастацтвазнаўства, этнаграфіі і фальк-

лору АН БССР. Асноўныя кірункі развіцця этнаграфічных 
даследаванняў: вывучэнне гістарыяграфіі, этнічнай гісторыі, 
традыцыйнай матэрыяльнай і духоўнай культуры беларусаў. 
Стварэнне Беларускага дзяржаўнага музея народнай архітэк-
туры і побыту. Энцыклапедыя «Этнаграфія Беларусі». Выдан-
не серыі «Беларусы». 

 
 

Раздзел V. Традыцыйная культура беларусаў 
 

Тэма 18. Традыцыйныя заняткі беларусаў 
Земляробства. Сістэмы земляробства. Сельскагаспадарчыя 

культуры. Земляробчыя прылады працы. Жывёлагадоўля. Ры-
балоўства і паляванне. Бортніцтва, пчалярства. Збіральніцтва. 
Транспартныя сродкі. Рамёствы і промыслы. Дрэваапрацоўка. 
Ткацтва. Пляценне. Кавальства. Ганчарства. Гарбарства. 

 
Тэма 19. Традыцыйны грамадскі лад жыцця 

Формы сацыяльнай арганізацыі. Сельская абшчына. Функ-
цыі сельскай абшчыны. Яе эвалюцыя. Абшчынныя звычаі. 
Талака. Сябрына. Бонда. Вячоркі. Ігрышча. Грамадскія аб’яд-
нанні беларусаў. Традыцыйныя каляндарныя абрады. Каляды. 

Гуканне вясны, Юр’я, Вялікдзень, Сёмуха, Купалле, Зажынкі  
і Дажынкi, Дзяды. 

 
Тэма 20. Гістарычныя тыпы паселішчаў 

Тыпы паселішчаў: вёскі, засценкі, ваколіцы, фальваркі, хута-
ры, мястэчкі. Варыянты планіроўкі. Сялянская сядзіба. Жыллё 
і гаспадарчыя пабудовы. Планіроўка сядзібы. Вяночны і 
пагонны двор. Іншыя варыянты планіроўкі. 

 
Тэма 21. Традыцыйнае беларускае жыллё 

Традыцыйная сялянская сядзіба. Эвалюцыя развіцця трады-
цыйнага жылля. Гаспадарчыя пабудовы. Унутраная планіроўка 
жылля. Печ. Чырвоны кут. Мэбля. Сродкі асвятлення: светач, 
лучнік. Развіццё ўнутранай планіроўкі ў другой палове XIX ст. 
Трохкамернае жыллё і яго характарыстыка. Мэбля і яе рэ-
гіянальныя асаблівасці ў другой палове XIX – пачатку XX ст. 

 
Тэма 22. Жыллё ў звычаях і абрадах беларусаў 

Абрады і звычаі, звязаныя з будаўніцтвам жылля. Выбар 
месца. Нарыхтоўка будаўнічага матэрыялу. Рэгіянальныя асаб-
лівасці будаўніцтва жылля. Ідэаграмы пры будаўніцтве жылля. 
Прадметы інтэр’ера ў вясельных абрадах беларусаў. Чырвоны 
кут у радзінных абрадах беларусаў. Прадметы інтэр’ера ў 
пахавальных абрадах беларусаў. Вокны і дзверы ў абрадах 
беларусаў. 

Тэма 23. Беларускі народны касцюм 
Асноўныя крыніцы па вывучэнні касцюма эпохі феадалізму. 

Касцюм у работах этнографаў канца XIX – пачатку XX ст. 
Традыцыйны жаночы і мужчынскі касцюм беларусаў. Галаў-
ныя ўборы. Паясы. Абутак. Зімовае адзенне. Святочнае адзен-
не. Рэгіянальныя асаблівасці традыцыйнага адзення. 

 
Тэма 24. Сям’я і сямейныя традыцыі 

Гістарычныя формы сям’і. Вялікая сям’я. Яе структура, сіс-
тэма кіравання, маёмасныя адносіны. Падзел вялікіх сем’яў на 
малыя. Тыпы малой сям’і. Становішча жанчыны ў сям’і. Спад-
чыннае права. Традыцыйная сістэма выхавання. Сямейныя 
абрады. Радзінныя абрады. Вясельныя абрады. Пахавальная 
абраднасць. Абрады памінання продкаў. 

Тэма 25. Традыцыйныя промыслы і рамёствы 
Рыбалоўства. Паляўніцтва. Паляўнічае звычаёвае права. 

Развіццё бортніцтва ў Беларусі. Ганчарства і яго формы. Ас-
ноўныя цэнтры ганчарства ў Беларусі. Сталярства. Цяслярства. 
Бандарства. Гарбарства. 

 
Тэма 26. Транспартныя сродкі беларусаў 

Гужавы транспарт. Характарыстыка асноўных відаў летняга 
і зімняга гужавога транспарту. Грузавы і выязны транспарт. 
Палазны транспарт і яго рэгіянальныя асаблівасці. Рачны 
транспарт і яго рэгіянальныя асаблівасці. Суднабудаўніцтва ў 
Беларусі. 

 
Тэма 27. Традыцыйная культура харчавання 

Штодзённая і абрадавая ежа. Мучныя стравы. Стравы з га-
родніны. Традыцыйныя мясныя і малочныя стравы. Трады-
цыйныя напоі. Сезонныя асаблівасці харчавання. Тэхналогія 
прыгатавання. Прадметы хатняга начыння. 

 
Тэма 28. Гісторыка-этнаграфічныя рэгіёны Беларусі 

Этнаграфічнае вывучэнне і картаграфаванне разнастайных 
кампанентаў матэрыяльнай і нематэрыяльнай культуры Бела-
русі ў XIX – пачатку XX ст. Гісторыка-этнаграфічныя рэгіёны і 
іх характарыстыка: Паазер’е, Падняпроўе, Цэнтральная Бела-
русь, Панямонне, Заходняе і Усходняе Палессе. Этнакуль-
турныя комплексы на паграніччы суседніх рэгіёнаў. 

 
Тэма 29. Традыцыйная духоўная культура беларусаў 

Народныя веды. Астраномія і касмалогія. Метэаралогія. Зем-
ляробчы каляндар. Метралогія. Народная медыцына. Каляд-
ныя, валачобныя, купальскія, жніўныя песні. Сямейна-абрада-
вая паэзія. Вясельныя і радзінныя песні. Галашэнні. Гістарыч-
ныя песні. Казкі. Загадкі, прыказкі, прымаўкі. Народныя му-
зычныя інструменты. Народнае харэаграфічнае мастацтва. Ка-
рагоды. Традыцыйныя народныя танцы. Тэатральнае мастац-
тва. Батлейка. Выяўленчае мастацтва. Дэкаратыўна-прыклад-
ное мастацтва. Семантыка традыцыйных мастацкіх вобразаў. 
Традыцыйныя рэлігійныя ўяўленні беларусаў. Дахрысціянскія 
вераванні. Сучасная канфесіянальная сітуацыя. 

Тэма 30. Этнічныя групы і міжэтнічныя адносіны ў Беларусі 
Рускія. Рускія-стараверы. Асаблівасці матэрыяльнай культу-

ры. Традыцыйныя заняткі. Палякі. Спецыфіка фарміравання 
групы. Польская мова і культура ў гісторыі Беларусі. Украін-
цы. Асаблівасці іх традыцыйнай культуры. Літоўцы і іх куль-
тура. Яўрэі. Гісторыя фарміравання. Асаблівасці матэрыяльнай 
культуры і традыцыйных заняткаў. Грамадскі быт. Культура 
яўрэяў Беларусі. Татары. Асаблівасці фарміравання. Матэры-
яльная культура і заняткі. Мова і духоўная культура. Іншыя 
этнічныя групы. 

Складванне традыцый этнаканфесіянальнай талерантнасці  
ў XV–XVI стст. Міжэтнічныя адносіны ў XIX – пачатку XX ст. 
Формы нацыянальна-культурнай аўтаноміі этнічных груп у 
БССР у 1920–30-я гг. Сучаснае становішча этнічных груп і 
міжэтнічных адносін. 

Пералік рэкамендуемых сродкаў дыягностыкі 
вынікаў вучэбнай дзейнасці студэнтаў 

Арганізацыя вучэбнай работы студэнтаў накіравана на 
засваенне лекцыйнага матэрыялу, а таксама на самастойны по-
шук і падрыхтоўку інфармацыйных матэрыялаў па гісторыі 
музейнай справы. 

Да эфектыўных педагагічных методык і тэхналогій, якія 
садзейнічаюць далучэнню студэнтаў да пошуку і выкарыс-
тання ведаў, набыццю вопыту самастойнага вырашэння задач, 
адносяцца: 

– гісторыка-тэматычны падыход; 
– тэхналогіі праблемна-модульнага навучання; 
– тэхналогіі вучэбна-даследчай дзейнасці; 
– камунікатыўныя тэхналогіі (дыскусіі, дыялогі, абмен дум-

камі і інш.). 
Для кіравання вучэбным працэсам і арганізацыі кантрольна-

ацэначнай дзейнасці выкладчыкам рэкамендуецца выкарыстоў-
ваць рэйтынгавыя, крэдытна-модульныя сістэмы ацэнкі вучэб-
най і даследчай дзейнасці студэнтаў, варыятыўныя мадэлі кі-
руемай самастойнай работы, вучэбна-метадычныя комплексы. 
У практыку правядзення семінарскіх заняткаў мэтазгодна ўка-
раняць методыкі актыўнага навучання, дыскусійныя формы. 

Замацаванне атрыманых ведаў мае працяг пры праходжанні 
вучэбнай і вытворчай практыкі ў музеях краіны, напісанні 
курсавой і дыпломнай работы па дадзенай дысцыпліне. 

 
Метадычныя рэкамендацыі па арганізацыі  
і выкананні самастойнай работы студэнтаў 

Самастойная работа студэнтаў арганізуецца ў адпаведнасці з 
вучэбным планам (рабочыя варыянты). Прадугледжваюцца 
такія формы, як падрыхтоўка студэнтамі інфармацыйных матэ-
рыялаў на адпаведную тэматыку, падрыхтоўка прэзентацый, 
складанне бібліяграфічных спісаў і інш. 

Кантроль за выкананнем самастойнай работы з’яўляецца бя-
гучым і рэалізуецца праз электронную пошту, індывідуальныя 
кансультацыі, падчас семінарскіх і лекцыйных заняткаў,  
а таксама ў час правядзення экзамену. 

Выкладчык-прадметнік знаёміць студэнтаў са спецыфікай 
той ці іншай самастойнай работы і спосабамі яе кантролю 
падчас уводнай лекцыі па вучэбнай дысцыпліне. 

Крытэрыі ацэнкі вынікаў вучэбнай дзейнасці 
 

Балы Крытэрыі ацэнкі на экзамене 
1  

(адзін) 
Адзнака ставіцца студэнту, калі спроба адказу цал-
кам не адпавядае зместу прапанаваных яму пы-
танняў 

2  
(два) 

 

Адзнака ставіцца студэнту, які мае істотныя прабе-
лы ў галіне этналагічных ведаў, не набыў уменняў 
арыентавацца ў праграмным матэрыяле, не засвоіў 
большую частку вучэбнага матэрыялу; прапусціў і 
не адпрацаваў семінарскія заняткі і не выканаў 
заданні па самастойнай рабоце 

3  
(тры) 

 

Адзнака ставіцца студэнту, які валодае праграмным 
матэрыялам ў аб’ёме, дастатковым для далейшага 
навучання, здольны вызначыць асноўныя этапы раз-
віцця этнаграфіі, аднак вельмі слаба арыентуецца ў 
асноўных тэндэнцыях развіцця этналогіі ў краінах 
свету і Беларусі, мае агульныя ўяўленні аб іх і не ў 
стане растлумачыць іх сутнасць, не валодае этна-
лагічнай тэрміналогіяй, не вызначаўся актыўнасцю і 
зацікаўленасцю прадметам на семінарскіх занятках, 
а таксама пры выкананні самастойнай работы, ня-
поўнасцю адпрацаваў практычныя заняткі, па выні-
ках рубежнага кантролю мае адмоўныя адзнакі 

4 
(чатыры) 

 

Адзнака ставіцца студэнту, які неглыбока валодае 
асноўным вучэбным матэрыялам па праграме, неаб-
ходным для далейшай вучобы і для работы па спе-
цыяльнасці, слаба арыентуецца ў галіне этнічных 
працэсаў, слаба засвоіў асноўную літаратуру па 
праграме і не знаёмы з этнагенезам, тэрміналогіяй 
па прадмеце навучання; не праявіў актыўнасць на 
семінарскіх занятках, але атрымаў станоўчую адзна-
ку за выкананне большасці заданняў практычнага 
характару; дапускае памылкі ў адказах на экзамене і 
слаба арыентуецца ў музейна-спецыфічных тэрмінах 

5  
(пяць) 

 

Заслугоўвае студэнт, які ў асноўным засвоіў вучэб-
ны матэрыял па праграме, арыентуецца ў галіне 
асноўных тэндэнцый развіцця этналогіі, засвоіў 
большасць матэрыялу па асноўнай этнаграфічнай 
літаратуры, прымаў удзел у семінарскіх занятках і 

выканаў усе заданні, атрымаўшы станоўчыя адзнакі; 
асэнсавана пераказвае праграмны матэрыял, але ў 
адказе на экзаменацыйныя і дадатковыя пытанні 
дапусціў неістотныя памылкі 

6 
(шэсць) 

 

Заслугоўвае студэнт, які поўна ведае вучэбны матэ-
рыял па праграме, асноўныя моманты ў галіне этна-
логіі, этнічныя працэсы ў розных краінах свету і 
Беларусі, засвоіў большую частку матэрыялу па 
асноўнай літаратуры, прымаў удзел у семінарскіх 
занятках і выканаў усе заданні, атрымаўшы станоў-
чыя адзнакі; асэнсавана пераказвае праграмны матэ-
рыял, але ў адказе на экзаменацыйныя і дадатковыя 
пытанні дапускае неістотныя памылкі 

7  
(сем) 

 

Заслугоўвае студэнт, які трывала і грунтоўна ведае 
вучэбны матэрыял па праграме; арыентуецца ў 
галіне этналогіі, развіцці тэарэтычных даследаван-
няў у розныя гістарычныя перыяды, засвоіў боль-
шасць матэрыялаў з рэкамендаванай літаратуры па 
дысцыпліне; актыўна працаваў на семінарскіх занят-
ках; своечасова выканаў усе заданні і атрымаў ста-
ноўчыя адзнакі, аднак у адказах на экзаменацыйныя 
і дадатковыя пытанні дапускае нязначныя памылкі 

8  
(восем) 

 

Заслугоўвае студэнт, які паказаў добрае веданне 
вучэбнага матэрыялу па праграме і добра арыенту-
ецца ў галіне асноўных тэндэнцый развіцця этнало-
гіі розных краін і кантынентаў; засвоіў матэрыял па 
асноўнай літаратуры, прапанавай у праграме; 
самастойна і своечасова выканаў усе заданні па 
самастойнай рабоце па курсе, праявіў актыўнасць на 
семінарскіх занятках; падчас адказу на экзамена-
цыйныя і дадатковыя пытанні не дапусціў памылак, 
матэрыял выкладае без значных парушэнняў, лагіч-
на і паслядоўна, па выніках рубежнага кантролю не 
мае нездавальняючых адзнак 

9 
(дзевяць) 

 

Заслугоўвае студэнт, які поўна і сістэмна засвоіў 
вучэбны матэрыял па праграме дысцыпліны, добра 
ведае этналогію і этнаграфію Беларусі, арыентуецца 
ў сферы матэрыяльнай і духоўнай спадчыны этнасаў 
розных краін і кантынентаў, глыбока засвоіў асноў-
ную і знаёмы з дадатковай літаратурай, а таксама з 

заканадаўчымі дакументамі і інструкцыямі, якія 
рэгламентуюць розныя бакі музейнай дзейнасці, у 
тым ліку этнаграфічных музеяў; актыўна працаваў 
на семінарскіх занятках, на высокім узроўні выканаў 
усе віды заданняў па прадмеце; адказ на экзамене 
характарызуецца дакладнасцю, матэрыял падае па-
слядоўна, лагічна, падчас адказу вольна карыста-
ецца адпаведнымі музейнымі тэрмінамі, па выніках 
рубежнага кантролю мае выдатныя і добрыя адзнакі 

10 
(дзесяць) 

 

Заслугоўвае студэнт, які поўна, глыбока і сістэмна 
засвоіў вучэбны матэрыял па праграме дысцыпліны, 
выдатна ведае і арыентуецца ў тэарэтычных дасле-
даваннях па этналогіі як у нашай краіне, так і ў 
іншых краінах свету ў розныя перыяды гісторыі іх 
развіцця, глыбока засвоіў асноўную і дадатковую лі-
таратуру, а таксама заканадаўчыя дакументы і інст-
рукцыі, якія рэгламентуюць розныя бакі музейнай 
дзейнасці, у тым ліку этнаграфічных музеяў; творча 
і актыўна працаваў на семінарскіх занятках, сама-
стойна і на высокім узроўні выканаў усе віды задан-
няў па прадмеце; адказ на экзамене характарызуецца 
дакладнасцю, падчас адказу самастойна аналізуе ма-
тэрыял, падае яго на экзамене паслядоўна, лагічна і 
дакладна, па выніках рубежнага кантролю мае 
выдатныя і добрыя адзнакі 

